
Indem ia tulasanna Nuh: Deem 
tallu änä'na Nuh isanga Sem, 
Ham, anna Yafet. Indo Nuh 
mesa to malolo gau' anna 
anggam ia tä' deem sassainna 
illaam lino indo wattu eta too. 
   Aka Nuh ia silombum 
    liu Puang 
    Allataala 
    anna natuhu'i 
       pa'elo'na. 



Tappana naita Puang Allataala 
angga ham kakadakeam dadi 
illaam inde lino, aka angga 
hanni umpoelo' elo'na 
ingganna hupatau, . . .



. . . iya ma'kadam lako Nuh naua: <<Puham 
kukattu la kuhopui ingganna hupatau sola 
olo'-olo' illaam inde lino. Anna la 
kutallanni inde lino aka angga ham 
  ma'gau' kadake ingganna 
       hupatau.>> 



<<Dadi papiai mesa kappala' le'bo' la 
muongei. La kaju gofir umpake anna la 
ma'sapa'-sapa' illaam hoäna. Anna la 
   ullapi' panti' hindinna, 
  sulibanna anna illaanna.>> 



Indo kappala' la umpapia 
la susi indee: tallu 
hatu' singkum 
kalandona, lima 
pulo 
singkum 

kalua'na 
anna tallu 
pulo singkum 
malangka'na. 



<<Anna la uhhempum 
ingganna la malanna diande 
anna mala deenna' muande 
    sola indo ingganna 
          olo'-olo' umpasola.>>



Anna la umbaba toi duka' sanda si sapasam ingganna 
olo'-olo' anna mala tubokoa' pada-pada illaam indo 

kappala'. 



Susi ingganna hupanna dassi teem ingganna hupanna 
olo'-olo' yabona galantangam, la sule asam   

napellambi'iko anna malai tubo.



La umbaba pitu pasanna ingganna 
olo'-olo' la sipäto'na umpake 
menomba di Kao anna pitu 
duka' pasanna ingganna 
hupanna dassi. 



Sapo' olo'-olo' senga'na anggam la si 
sapasam umbaba anna mala 
ingganna hupanna olo'-olo' 
illaam inde lino membea' 
asam. 



Iya 
le'ba'im tama 
kappala' Nuh 
sola bainena, 
änä'na, anna 
manintunna anna mala 
tä' ia tallam. 



Tappana lambi' pitu benginna, 
napahandu'um tuhum uham 
mähämbä' anna tesse asam uwai 
ma'kalimbuä dio mai litä'. Appa' pulo 
allona appa' pulo benginna uham liu napolalam 
bussu uwai sampe dadi le'bo' asam inde lino.



(Wattu eta too 
tanggala' sapulo 
pitu bulam dua. Anna Nuh ia 
annam hatu'um taunna dadinna.)



Appa' pulo allona appa' pulo 
benginna naolaam uham 
mahämbä' anna ma'kalimbuä 
uwai umbussui lino lambi' tiäkä' 
indo kappala' muäbä lelem 
yabona uwai. 



Anna tuttuam längäm liu uwai lambi' ingganna tanete 
malangka' nakabu' asam uwai. Napasusim too Puang 
Allataala untallanni ingganna menabanna illaam lino, 
susi ingganna hupatau, susi ingganna dassi, teem 
ingganna olo'-olo' tissollo'na, anna olo'-olo‘  
manahanna anna malaihanna yabona galantangam. 
Sapo' anggam Nuh sola ingganna issinna kappala', tä' 
ia tallam.



Sapo' tä' ungkalembei Nuh Puang 
Allataala sola ingganna olo'-olo' 
malaihanna anna manahanna indo 
napasola illaam kappala', lambi' 
napasule Puang Allataala hibu' 
         ussimbuhu'i indo uwai 
            nasuhum 
   napahandu'um 
    mehe. 



Lessu'i appa' pulo benginna, nabukkaim Nuh 
             indo suleba'na kappala'anna 

ullappa'i mesa kadoaja. 
Iya ullappa' pole oom mesa 
dangam-dangam, aka la 
napengngissanni battu la 
mehe gegem uwai. 



Tappana tanggala' dua pulo pitui bulam dua, mabangi 
asammi pole' lao galantangam. Pissananna 
ma'kadam Puang Allataala lako Nuh naua: 
  <<Pessubummokoa' illaam mai 
        kappala' sola bainemu, 
                            änä'mu anna 
                                 manintummu.>>



Pissananna umpasitodo'-todo'um batu Nuh naongei 
mehumala'. Puhai, 
naalam sanda si 
sahhupa dassi anna 
olo'-olo' senga' indo la 
sipäto'na napake 
menomba dio olona 
DEBATA anna natunui 
yabo indo dapo’ pehumalasam, 
napopemala'. 



Anna la 
mendadi tanda 
pa'dandiangku 
lako ikoa' sule lako 
ingganna pessubummua' 
anna ingganna menabanna 
indo si umpasola, la si 

           kupakende’   
        sahihangku illaam  
      gabum la umpotandaa’ 
    diua la tontä liu   
  pa'dandiangku lako lino 
sule lako salako-lakona. 



Dadi kupamellum 
oi too allo anna 
tindä' oom sahiha, 
iya kukilalai oom indo 
pa'dandiangku matim 
anna lako ingganna 
menabanna: indo tä'um

deem la kupabussu   
    uwai untallanni ingganna    
  menabanna.



Puang Allataala 
untamba' Nuh sola änä'na naua: 
<<Pembea'koa' anna mala 
umponnoi lao lino 
pessubummu.>>



<<Indem ia änä’na 
Nuh napasola messubum illaam mai 
kappala': Sem, Ham, anna Yafet. 
Anna iam too inde to tallu nene 
to naponene hupatau lako lino. 
Ham ia ambena Kanaan.>>

